
PANDUAN KURSUS 

PENGENALAN 
Panduan kursus disediakan untuk membantu pelajar memahami keperluan dan kandungan kursus. 

Pelajar hendaklah sentiasa membaca dan merujuk bahagian panduan ini dengan teliti untuk 

membolehkan pelajar melengkapkan kursus ini dengan jaya. Kursus LBI 1012 Fiqh Ibadat & 

Munakahat (Modul2: Fiqh Munakahat Pra Perkahwinan) ini dirangka untuk memberikan pendedahan 

kepada pelajar mengenai konsep munakahat serta perkara-perkara yang berkaitan denganya. 

KUMPULAN SASARAN 
Kursus ini ditawarkan kepada semua pelajar yang mengikuti Program Ijazah Sarjana Muda Pendidikan 

(Pendidikan Islam) bagi mengajar di sekolah-sekolah menengah di Malaysia. 

PERUNTUKAN MASA PEMBELAJARAN 

Mengikut piawaian MQA, setiap jam kredit memerlukan pelajar memperuntukkan 40 jam 

pembelajaran. Oleh itu, pelajar memerlukan 120 jam waktu pembelajaran. Anggaran agihan waktu 

pembelajaran bagi kursus LBI 10 12 Fiqh Ibadat & Munakahat ini adalah seperti jadual di bawah: 

Jadual 1: Anggaran Agihan Masa Pernbelajaran LBIlO12 Fiqh Ibadat & Munakahat 

Bil. 

1. 

2. 

3. 

4. 

Aktiviti pembelajaran 

Bersemuka 

Tutorial 

Tutorial dalam talian 

Membaca modul serta menyiapkan tugasan 

Video P&P melalui GOALS 

Jumlah Masa Pembelajaran 

Jam pembelajaran 

120 

Bersemuka 

3 0 
- 
- 
- 

Tidak bersemuka 

- 
3 0 

3 0 

3 0 



HURAIAN LBIlOl2 FIQH IBADAT & lClUNAKAHAT 

(MODUL 2: FIQH MUNAKAHAT PRA PERKAHWINAN) 

HASIL PEMBELAJARAN KURSUS 

Di akhir kursus ini, pelajar diharap dapat: 

1. Menjelaskan konsep munakahat yang bertepatan dengan Syariat Islam. 

2. Menghuraikan perkara-perkara berkaitan munakahat yang sering menjadi permasalahan serta 

penyelesaiannya. 

3. Mengaitkan kefahaman dengan realiti semasa dalam perbahasan Fiqh Munakahat. 

SINOPSIS KURSUS 

Kursus ini mendedahkan kepada pelajar tentang pra perkahwinan dalam Fiqh Munakahat. Ia 

menjelaskan konsep kekeluargaan dalam Islam, pemilihan pasangan untuk berkahwin serta kategori 

wanita yang tidak boleh dikahwini. Kursus ini juga menjelaskan kepada pelajar tentang peminangan, 

rukun nikah, mas kahwin dan poligami. 

IS1 KANDUNGAN KURSUS 

Kursus ini terbahagi kepada beberapa topik yang berkaitan dengan Fiqh Munakahat. Kandungan 

keseluruhan kursus adalah seperti berikut: 

Unit 1: Sistem Keluarga Menurut Islam 

Unit 1 mengandungi perbahasan mengenai keluarga sebagai asas masyarakat yang terbahagi kepada 

beberapa perbincangan iaitu keprihatinan Islam terhadap keluarga, suruhan berkahwin, pensyariatan 

hak-hak suami isteri dan tanggungjawab kedua-duanya dan pensyariatan hak-hak anak dan hak-hak 

ibu bapa. 

Unit 2: Nikah 

Unit 2 mengandungi perbahasan mengenai pernikahan menurut Islam yang mengandungi perbahasan 

mengenai pensyariatan nikah, galakan berkahwin, hikmah pensyariatan nikah dan hukum nikah 

menurut Syarak. 

Unit 3: Perempuan yang Haram Dikahwini 

Unit 3 mengandungi perbahasan mengenai perempuan yang haram dikahwini yang mengandungi 

perbahasan jenis pengharaman dan hikmah pengharamannya. 

Unit 4: Pinangan 

Unit 4 mengandungi perbahasan mengenai sifat-sifat yang dikehendaki pada setiap diri pasangan, 

hukum melihat pasangan yang hendak dipinang serta proses peminangan. 



Unit 5: Rukun Nikah 

Unit 5 mengandungi perbahasan mengenai akad nikah dalam Islam yang mengandungi perbahasan 

mengenai lafaz aqad nikah, isteri, suami, wali dan dua orang saksi. 

Unit 6: Mas Kahwin 

Unit 6 mengandungi perbahasan mengenai perkara yang berkaitan dengan mas kahwin dalam Islam 

seperti hukum mas kahwin, hikmah pensyariatan mas kahwin, pemilikan dan kadar mas kahwin, mas 

kahwin berdasarkan taraf (mahar mithil), menyegerakan dan menangguhkan pemberian mas kahwin, 

hukum mengekalkan nilai mas kahwin atau mendapat setengah daripadanya atau tidak mendapatnya, 

menyebut mas kahwin yang tidak sah dan perbuatan melampau-lampau dalam menentukan kadar 

mas kahwin. 

Unit 7: Isu-Isu Dalam Perkahwinan 

Unit 7 mengandungi perbahasan mengenai isu-isu dalam perkahwinan yang berkaitan dengan 

perbahasan mengenai jenis perkahwinan, hak dan tanggungjawab dalam perkahwinan yang sah, 

perkara-perkara sunat dalam akad nikah dan kenduri perkahwinan. 

Unit 8: Poligami 

Unit 8 mengandungi perbahasan mengenai hukum poligami, hikrnah poligami, alasan poligami, 

pengertian giliran, hukum giliran bermalam, isteri yang berhak mendapat giliran, pembahagian 

giliran dan beberapa permaslahan yang timbul daripada amalan berpoligami serta penyelesaiannya 

mengikut hukum Syarak. 





UNIT 1 

1.0 PENDAHULUAN 

Pembinaan institusi keluarga yang mengikut acuan Islam dan prinsip Syarak pastinya akan beroleh 
kebahagiaan dalam kehidupan mereka. 

Islam memberi petunjuk kepada manusia bagaimana cara membaiki keadaan hidupnya, 
mengenal hak dan kewajipan dalam pergaulan, bahkan dalam segala pekerjaan termasuk urusan 
mentadbir dan memimpin keluarga supaya manusia beroleh keuntungan di dunia dan akhirat kelak. 

1.1 KELUARGA MENURUT ISLAM 

Keluarga dari segi bahasa ialah sekumpulan individu yang merupakan kaum kerabat kepada seseorang. 
Sementara dari segi istilah nizam, Islam pula ialah unit yang mengandungi bapa, ibu, datuk, nenek, 
anak perempuan dan anak lelaki serta cucu cicit. 

Islam sangat prihatin dan mengambil cakna berkenaan keluarga dengan memelihara nasab 
dan kerabat mengikut akidah dan iman. Galakan berbuat baik kepada kedua ibu bapa sebagai 
membuktikan ha1 tersebut. Benarlah finnan Allah SWT: 

Maksudnya, "Dan Tuhanmu telah perintah kan, supaya Engkau tidak menyem ba h 
melainkun kepadanya semata-mata, dun hendaklah Engkau berbuat baik kepada ibu 
bapa." 

(al-Quran. al-Isra'. 23) 

